Հ Ի Մ Ն Ա Վ Ո Ր ՈՒ Մ
«Հրաժարում՝ հօգուտ պետության» մաքսային ընթացակարգով բաց թողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին» ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)

«Հրաժարում՝ հօգուտ պետության» մաքսային ընթացակարգով բաց թողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին»  ՀՀ կառավարության որոշման նախագծի (այսուհետ` որոշում) մշակման անհրաժեշտությունը պայմանավորված է 2014 թվականի դեկտեմբերի 17-ի «Մաքսային կարգավորման մասին» ՀՕ-241-Ն ՀՀ օրենքի 235-րդ հոդվածի 2-րդ մասում և ՀՀ վարչապետի 2015 թվականի մայիսի 27-ի «Մաքսային կարգավորման մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 439-Ա որոշման հավելվածի 45-րդ կետում  ամրագրված դրույթների իրավակիրարկումն ապահովելու պահանջով:
2. Ընթացիկ իրավիճակը և առկա խնդիրները
«Մաքսային կարգավորման մասին» ՀՀ օրենքի 235-րդ հոդվածի 2-րդ մասով սահմանվել է, որ ապրանքները, որոնց նկատմամբ կիրառվել է «Հրաժարում՝ հօգուտ պետության» մաքսային ընթացակարգը, փոխանցվում են պետական կառավարման այն մարմնին, որը Հայաստանի Հանրապետության կառավարության կողմից լիազորված է դրանց իրացումը, ոչնչացումը կամ վերամշակումը կազմակերպելու համար։ Հաշվի առնելով, որ նախկինում «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին սահմանված չի եղել, անհրաժեշտություն է առաջացել մշակել նոր իրավական ակտ՝  «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին»  ՀՀ կառավարության որոշման նախագիծը:
3. Կարգավորման նպատակը և բնույթը
Նախագծի ընդունման դեպքում սահմանվում է «Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմինը:   

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ֆինանսների նախարարության կողմից:

Տ Ե Ղ Ե Կ Ա Ն Ք

«Հրաժարում՝ հօգուտ պետության» մաքսային ընթացակարգով բաց թողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
«Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին»  ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք
«Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին
«Հրաժարում՝ հօգուտ պետության» մաքսային ընթացակարգով բացթողնված ապրանքների իրացման, ոչնչացման կամ վերամշակման կազմակերպման լիազոր մարմին ճանաչելու մասին»  ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
ԱՄՓՈՓԱԹԵՐԹ

«ՀՐԱԺԱՐՈՒՄ՝ ՀՕԳՈՒՏ ՊԵՏՈՒԹՅԱՆ» ՄԱՔՍԱՅԻՆ ԸՆԹԱՑԱԿԱՐԳՈՎ ԲԱՑԹՈՂՆՎԱԾ ԱՊՐԱՆՔՆԵՐԻ ԻՐԱՑՄԱՆ, ՈՉՆՉԱՑՄԱՆ ԿԱՄ ՎԵՐԱՄՇԱԿՄԱՆ ԿԱԶՄԱԿԵՐՊՄԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	Գերատեսչության անվանումը


	Առաջարկություններ և դիտողություններ
	Մեկնաբանություններ

	ՀՀ էկոնոմիկայի նախարարություն

(23.06.2015թ. N  01/14.1/4806-15)
	Դիտողություններ և առաջարկություններ չկան:
	Ընդունվել է ի գիտություն

	ՀՀ արդարադատության նախարարություն

(06.07.2015թ. N 01/14/8029-15)
	  1.Որոշումների նախագիծը /այսուհետ՝ նախագիծ/ համապատասխանում են Հայաստանի Հանրապետության Սահմանադրությանը:

2. Նախագիծը համապատասխանում են հավասար և ավելի բարձր իրավաբանական ուժ ունեցող իրավական այլ ակտերի դրույթներին:
 3.Նախագծում իրավական այլ ակտերի նորմերի անհարկի կրկնություններ առկա չեն: 

 4.Նախագծում անհրաժեշտ բոլոր հարցերը կարգավորված են: 
5.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Օրենսդրական տեխնիկայի կանոնները մասամբ պահպանված չեն: Այսպես՝ նախագծի վերնագրում «սահմանելու» բառն անհրաժեշտ է փոխարինել «ճանաչելու» բառով՝ նկատի ունենալով նախագծի 1-ին կետի և «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթները:

  7.Նախագիծն անհրաժեշտ է համապատասխանեցնել սույն եզրակացության 6-րդ կետին:
	Ընդունվել է ի գիտություն

Ընդունվել է ի գիտություն

Ընդունվել է ի գիտություն

Ընդունվել է ի գիտություն

Ընդունվել է ի գիտություն

Ընդունվել է, կատարվել է համապատասխան փոփոխություն

Ընդունվել է ի գիտություն



